
ഭക്ഷ്യവസ്തുക്കളിൽ മായം ചേര്‍ക്കുന്നതിനെതിരെ നടപടി

ചോദ്യം ഉത്തരം

ശ്രീ. പി. കെ. ബഷീർ
ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ)

ഭക്ഷ്യധാന്യങ്ങളിലെ മായം ചേര്‍ക്കല്‍
വര്‍ദ്ധിച്ചുവരുന്നതായി ശ്രദ്ധയിൽപ്പെട്ടിട്ടുണ്ടോ;
എങ്കിൽ അത് തടയുന്നതിന് സ്വീകരിച്ച നടപടികള്‍
അറിയിക്കുമോ;

(എ) ഭക്ഷ്യധാന്യങ്ങളുടെ മായം ചേർക്കൽ തടയുന്നതിനും
ഗുണനിലവാരം ഉറപ്പാക്കുന്നതിനുമായി ഭക്ഷ്യ സുരക്ഷാ
വകുപ്പ് നിരന്തരം പരിശോധനകൾ നടത്തി വരുന്നു.
ഇത്തരം പരിശോധനകളിൽ ശേഖരിയ്ക്കുന്ന ഭക്ഷ്യ
ധാന്യങ്ങളുടെ സാമ്പിളുകൾ ഭക്ഷ്യ സുരക്ഷാ വകുപ്പിന്റെ
നിയന്ത്രണത്തിലുള്ള അനലിറ്റിക്കൽ ലാബുകളിൽ
അയച്ച് ശാസ്ത്രീയ പരിശോധനകൾക്ക് വിധേയമാക്കി
അവയുടെ ഗുണനിലവാരം ഉറപ്പാക്കി വരുന്നു. 2023-24
സാമ്പത്തിക വർഷത്തിൽ സംസ്ഥാനത്ത് ദൈനംദിന
ഭക്ഷ്യ പരിശോധനകളുടെ ഭാഗമായി വിവിധ
ധാന്യങ്ങളുടെ 1727 സാമ്പിളുകളും 4440
സർവ്വയിലൻസ് സാമ്പിളുകളും ശേഖരിച്ച് ഭക്ഷ്യ
സുരക്ഷാ വകുപ്പിന്റെ നിയന്ത്രണത്തിലുള്ള

അനലിറ്റിക്കൽ ലാബുകളിൽ പരിശോധന
നടത്തിയിട്ടുണ്ട്. ഇവയിൽ 74 സാമ്പിളുകളുടെ
പരിശോധനാ ഫലം Unsafe ആയും 8 സാമ്പിളുകളുടെ
പരിശോധനാ Substandard ആയും, 15 എണ്ണം
Misbranded ആയും പരിശോധനാ ഫലം ലഭിച്ചതിനെ
തുടർന്ന് 14 പ്രോസിക്യൂഷൻ കേസുകളും 22
അഡ്ജ്യൂഡിക്കേഷൻ കേസുകളും വിവിധ
കോടതികളിലായി ഫയൽ ചെയ്തിട്ടുണ്ട്.

(ബി) ഭക്ഷ്യവസ്തുക്കളിൽ മായം ചേര്‍ത്ത് വില്പന
നടത്തിയതിന്റെ പേരില്‍ എത്ര കേസുകള്‍ രജിസ്റ്റര്‍
ചെയ്തിട്ടുണ്ട്; അതിന്റെ ജില്ല തിരിച്ചുള്ള വിശദാംശം
നല്‍കുമോ;

(ബി) ഭക്ഷ്യവസ്തുക്കളിൽ മായം ചേർത്ത് വില്പന
നടത്തിയതിന്റെ പേരിൽ 2023 ഏപ്രിൽ മുതൽ
നാളിതുവരെയായി 988 കേസുകൾ വിവിധ
കോടതികളിലായി ഫയൽ ചെയ്തിട്ടുണ്ട്. ആയതിന്റെ

ജില്ല തിരിച്ചുള്ള കണക്ക് ചുവടെ പട്ടികയിൽ
ചേർത്തിരിക്കുന്നു.

ജില്ല കേസുകളുടെ എണ്ണം

തിരുവനന്തപുരം 75

കൊല്ലം 97

പത്തനംതിട്ട 23

ആലപ്പുഴ 51

കോട്ടയം 87

ഇടുക്കി 12

എറണാകുളം 115

തൃശ്ശൂർ 86

പാലക്കാട് 61

മലപ്പുറം 52

കോഴിക്കോട് 230

വയനാട് 23

കണ്ണൂർ 37

കാസർഗോഡ് 39

(സി)

സംസ്ഥാനത്ത് വില്‍ക്കപ്പെടുന്ന ഏതെല്ലാം ഭക്ഷ്യ
വസ്തുക്കളിലാണ് മായം കണ്ടെത്തിയിട്ടുള്ളത്; അവ
ഏതെല്ലാം കമ്പനികളുടെ ഏതെല്ലാം ഉല്പന്നങ്ങളാണ്;
വിശദാംശം നല്‍കുമോ;

(സി) സംസ്ഥാനത്ത് വിൽക്കപ്പെടുന്ന ഭക്ഷ്യ വസ്തുക്കളിൽ
ഭക്ഷ്യസുരക്ഷാ ഉദ്യോഗസ്ഥർ വിവിധ സന്ദർഭങ്ങളിൽ
പരിശോധനകളുടെ ഭാഗമായി ശേഖരിച്ച് അനലിറ്റിക്കൽ
ലാബുകളിൽ പരിശോധന നടത്തിയ ഭക്ഷ്യ
സാമ്പിളുകളിൽ Unsafe ആയി പരിശോധനാ ഫലം
ലഭിച്ച ഭക്ഷ്യ വസ്തുക്കളുടെയും അവ ഉല്പാദിപ്പിച്ച
കമ്പനിയുടെ പേരും ഇതോടൊപ്പം അനുബന്ധം-l
ആയി ഉള്ളടക്കം ചെയ്യുന്നു.

(ഡി)

മായം ചേര്‍ത്ത ഭക്ഷ്യവസ്തുക്കള്‍ ഉല്പാദിപ്പിക്കുന്നവര്‍,
വില്‍പ്പന നടത്തുന്നവര്‍, ആയത് കണ്ടെത്തുന്നതില്‍
വീഴ്ച വരുത്തുന്ന ഉദ്യോഗസ്ഥര്‍ എന്നിവര്‍ക്കെതിരെ
നിലവിലുള്ള നിയമങ്ങള്‍ കുറ്റമറ്റതാക്കി കര്‍ശന
നിയമനടപടി സ്വീകരിക്കുമോ?

(ഡി) ഭക്ഷ്യ വസ്തുക്കളുടെ സ്റ്റാറ്റ്യൂട്ടറി സാമ്പിൾ പരിശോധനാ
ഫലം Unsafe ആകുന്ന പക്ഷം പ്രസ്തുത ഭക്ഷ്യ
വസ്തുവിന്റെ ഉല്പാദകർ, വിൽപ്പന നടത്തുന്നവർ,
വിതരണക്കാർ എന്നിവർക്കെതിരെ കുറ്റമറ്റതും
കർക്കശമാവുംവിധം പ്രോസിക്യൂഷൻ കേസുകൾ ഫയൽ
ചെയ്ത് വരുന്നു. ആയതിൽ ഉദ്യോഗസ്ഥരുടെ ഭാഗത്ത്

നിന്നും കർത്തവ്യ നിർവ്വഹണത്തിൽ വീഴ്ച
സംഭവിക്കാത്തവിധം നടപടി സ്വീകരിച്ച് വരുന്നു.

സെക്ഷൻ ഓഫീസർ

